
Tudert d usirem

Tanemmirt d tameqqrant seg wul azedgan i
kra n win i d-yefkan afus n lemeawna akken a d-ilal
wedlis-agiyellan gar ifassen-nwen.

Ameskar

IBUDDAN

Asefru amezwaru n wedlis-agi, ad t-hduy i lexwan
yellan di yal tamurt; lexwan inedren yer webrid n Ixir,
lexwan i d-yeqqaren “deffirddunit d laxart”.

Ur tettuy ara lexwan wukud d-lhiy yal yiwen s yisem-is am
yemyaren amyelmezyen.

Isefra nniden, ad ten-hduy i yemdanen n ddunit
merra umi ttwaksen izerfan yerna ur zmiren ara a d-nettgen
si tugdi n wid ye¢€an amur-nsen akk d wamur n wiyad, rnan
tyebblen fell-asen.

Ameskar

Tamurt tettidir, tettbed s tiddi-s, ma twelhed agdud
yer tussna akk d tdelsant. Amezruy mi ara t-ttfen
imusnawen ad t-sneqden, a d-teffey seg-s tidett ara d-
yesseknen i wegdud abrid n tafat; ad izer ansi d-yekka,
aniyer i d-yewwed, aniyer i ilehhu yerna tameict ur s-d-
tettas ara zzayet.

Ma d Tadelsant yesdukulen tikli n yemdanen, tettezu
tilisa, yal yiwen ansi d-yuyal wezref-is. Tettas-d am zzerb; a
win t-yesyersen yexdem tiseylit.

Yella yiwen wanzi i d-yeqgaren : “Nnig webrid, ddaw
webrid, leqrar-isd abrid”.

Yella dayen lhadit d-yeqgaren :”Lamer iwenneen, d win
yellan d alemmas gar lumur”.

Yella lhadit nnidenid-yeqqgaren : "’Ur tettilim ara d Imumnin
alamma tebyam i watmaten-nwen ayen tebyam i yiman-
wen’’.

Ahat zemrey ad iniy win araibedden i wayen akkai d-
nenna ad yeffey yer yiwet tudert a yelhun atas; d tudert ideg
ara tili tzettawt n tegmatt akk d tiddukla gar yemdanen n
ddunit mera. Timlitlit n imusnawen, tnedder yer wayen
iselhen; wastdelsant, wa sddin, wastussna.

Yal yiwen amek yessawal. Ahat a naf cwit n wemkan
gar-asenilexwan yessawalensddkar (lemdah).
Anedferasefru-yagi : Lexwan sadatt yumnen.

Lexwan sadatt yumnen

Lexwan sadatt yumnen
Arsul ezizen
D wayen d-inezlen fell-as

Yelha webrid tdefrem

[urwat ad t-tegdem
Atas i teettbem fell-as

Myeeqalet d atmaten
Rebbi ad ken-iciwen
Ur yettwexxir hedd yef gma-s

Lexwan win a ten-idefren
U ilehhu yid-sen
A s-kksen seg wul nnhas

S abrid yelhan i reccden
D Ixir i xeddmen
D ttfakur am yid am ass

Ar leslah dayem wejden
D ddwa n win yudnen
Baeda win yettef layas

La Ilah Rebbi yiwen
Yella haqgigen
Snen acu d Imaena-s

D ttelba msefhamen
Lehhun d atmaten
Ttsellin ar d yali wass

A Llah zerreb fell-asen
Qewwi agraw-nsen
Ttejra n liman di ttnasfa-s

Lexwan mi ara ddekkiren
D tayrast icemren
Kul Ixir ansi a tt-id-yas

Am tament awal-nsen
Sfagayen imdanen
Win iyeflen sawlen-as

D ssehila d-qqaren
Ulac win a ten-yerzen
Abrid n dir xdan-as

I'ef wudem n Rebbi tteawazen
Qgaren ssyaren
Win iyeflen sawlen-as

Di lyaci i sen-yesmehsisen
Atas i d-jebden
S abrid n Nnbi d sunn-as

Si Leqgran i d-ttaddamen
D ayen ibanen
Bu yir tannumi iwexxer-as

Ttariga i ten-yeccerken
Yis-s i mcudden
Sersen Leqgran d Isas

Akkenni i ddukulen
Dayem d irfigen
Axatar zran Ibadna-s

Din i yufan ddwa-nsen
D ddikr i hemmlen
Yehla win yesean lweswas

Tamurt ara ten-iherzen
Di tterbegga ad t-ciwnen
Ad ttwadmen di Igedra-s

Ur yezmir win a tt-yawden
Leswaq ad eemren
Ad yelhu rray n dderya-s

D Ixir ad tt-id-mmagren
Larzaq ad saben
Mmi-s ad idue baba-s

Lyella n ccyel-nsen
D abrid n Imumen
A sseed n win yeddan di 1gerra-s

Ddunit-is ad tseggem
Ad s-yecbeh wudem
Yerna ad yelhu uzekka-s

Ad yili seg imusnawen
Widen ixeddmen
I'ef Ixir akken ad ten-id-yas

A Llah a Rebbi €zizen
A win izemren
Sbedd i wexxam tigejda-s

Seggem rray n yemdanen
Ssehlu ulawen
Err-ay s abrid ma nunef-as

Hareb yef wid k-ihemmlen

I'er lhaq welleh-iten
Ccitan ad teyli lgima-s

Amdan yettmenni atas lehwayed; yella wayen
yelhan, yella wayen n dir deg wayen yettmenni. Ma llant
lehwayegd yettmenni deg tid s-yefka wezref-is, ttilint tid ur
yetthemmil ara wa s-tent-ixedmen i netta xas mayella azref
igbel-itent; am wayen yaenan turda (la morale).

Amedya : Win ara iredlen idrimen i wayed yer-s
azmil, yewwed-d lweqt ad s-ten-yerr netta ur yesei ara,
yelha ma yerna-yas kra littac deg wakud-nni i s-imudd ass
amezwaru, ney ma yella iwala ur yezmir ara ad as-ten-id-
yerr, yesea lajer yer Rebbi d ameqqran ma yedgda-yas-ten.
Axatar yer zdat ma d-yesmekti amek i s-yekka cehwan deg
laeqgel ad yehlek iman-is s tuzzma; ad s-tirzig ddunit ma
iwali ayen i s-yesseyres ur yezmir ara ad t-ixid. Ihi tewwi-
yas-d i wemdan ad ihezzeb yer zdat, ad yessexdem atas
allay-is, axatar teweer tnefsit akk d tuzzman tmeddit.
Anedferasefru : Tinefsit tacdawt n wemdan.

Tinefsit tacdawt n wemdan

Tinefsit tacdawt n wemdan
Teskew ifadden i lyaci

Tettalab ayen i tt-yexdan
Wa lukan d ayen ur nelli

Xas ssawad-as-d kan
I s-d-tewwid ur tt-yettqiddi

Tinefsit win s-yesewsagen
Siwa lehlak ad as-d-tawi

Themmel ad tserreh i uleggam
Akken i t-yettaf lebyi

13



Tudert d usirem

Ameddakel-ines d ccitan
Tettawi yer wayen n diri

Ad k-tini medden akk rwan
Win yelluzen ala keZZini

ECC, xdem ayen i k-yehwan
Abrid n Rebbi i wumi

Wiyad xedmen ayen byan
Lehhun s ssifa ihili

Tinefsit win ad tt-itebeen
A d-yas wass ideg ara yeyli

Ad yedg lehbab d imawlan
Yal ddnub ad t-ieebbi

Ad yelZ lheq n imeyban
Amek ara iqabel Rebbi

Win tettef ad tger deg iyulnan
Laxart ur s-yettban sani

Ad yeffey i webrid yelhan
Ad s-d-tedg atas n cwami

Mi imugel ansi s-d-kkan
Ad yaf d rray Imexzi

Tinefsit akk d liman
Si zik nitni d amarzi

D iedawen di yal zzman
Win iyeflen wayed ad t-yawi

Qlilit wid i s-imeneen
Mi yettwet yiwen ad yaki

Ad tessiken idurar wettan
Yerna ad icebbeh tamuyli

Ad tyum yal imukan
Anda icuk leebd ad yeyli

Win tettef idarren-is beleen
Ad as-d-tessedher Kkulci

Nettat tedda d win icehhan
Fell-ak kan ara d-tezzi

Aql-ak seg yidis n ddellam
Tbaned deg wazal qayli

D rray-ik i k-ixedeen
Ur thezbed ara idelli

A Rebbi azen-ay-d Igebran
Axatar ket d Lqawi

Err-ay s abrid isehhan
Deg-s i telha tikli

Ssizdeg ulawen am waman
Tsefded-ay imetti

Lweqt uryesnexfat urihebbes. Yerna, ayen d-yexleq
Rebbi, ihudd-as-d ussan ney iseggasen ara yeseeddi. Mi
yekfa lweqt-is ad yuyal. Nezmer a d-nini, ahat, d yiwet
ssebba tameqqrant iyef i t-hettbenyemdanen.

Anzi : Lweqt am ssif, ma yella ur t-tegzimed ara, a k-
yegzem.

Lweqt ma ur as-tefkid ara azal a k-yewwet. Axatar di tudert,
tella temzi, tella sseha, tella temyer akk d eeggu yerna tella
tmettant. Ihi xdem i ddunit am waken ur tettmettated ara,
xdem i laxart am waken ad temted azekka. Win ur ngi ara
ttawil i yiman-is mi yeseatazmert akk d temzi ad yendem ar
tewser-is.

Anzi : Heggi usu ugbel naddam.

Anzinniden : Atas i yeywi unebdu, di ccetwa yedda eeryan.
Amdan yessefk ad yebdu lweqt-is aken ur s-yettruhu
wacemma; ad yexdem akk tazmert-is.

Ma yella kra s-iruhen, ur itezzem ara iman-is azekka axatar
maccisyur-sid-tekka.

Anedferasefru: Alweqt achal tyesbed.

A lweqgt achal tyesbed

A lweqt achal tyesbed
Tugid ad thebsed
A nfares ayen €zizen

Amer d amdan ad tezred
Acu i yi-txedmed
Tessekwed-iyi ifadden

Imi nezra tettuhekmed

Ruh kan ad truhed
Ttawil yer win y-ixelgen

Amer d tayawsa tesned
Yili ad teqqimed
Ulac acu a k-igerhen

D lhanin ara tdelbed
Yelha ma tmudled
Ma yella ad yegbel win ibedden

S Iferh ara y-thedred
Yerna ad tcehded
D ayen yelhan ara nexdem

Zer amekK tettuhawted
Ziyen ylayed
A leebad wid ifagen

Ma yella tugid ad tgebled
D rwah i tgesded
Ma ad arguy ayen ilagen

Si syagi ar d-tuyaled
Anda a yi-d-tafed ?
Ala Rebbi i ieelmen

Teseid lheq ma trewled
Bessif ad tzeefed
Atas i k-yetteggiren

Seeddayen-K s lekdeb
Ulac ahezzeb
Ttun-k d inebgi yur-sen

Alamma walan-k tfated
Fell-asen tbeeded
Ad ten-id-twalid nedmen

Win yezran iman-is yecced
Yebya a s-iciwed
Ad yekkes ayen t-idurren

Yettmuqul wuyur yesfed
Ayen ideg yeyled
Macci d ayen s-isehlen

Ke€l macci ad tendemmed
D abrid ad tkemmled
D ccyel-ik i yezwaren

AKkKa ad tetteawaded
Lyafel ad t-tzegled
Deg win yeylin glil win ibedden

Ddacif dayem ad t-tewted
Yerna ad t-tserded
Ulac win ad t-id-yessuksen

Aql-ak la y-tesselmaded
Dima la y-tesyared
Ineggura ad issinen

Ay amdan yyar u tfehmed
Amek ara teemded
Ayen ara k-idurren

D lagdez ara tekksed
Di ccyel textired
Dfer abrid iselhen

Ar temyer-ik ad tferhed
Yerna ad tertihed
Ad thennid seqg yiyilifen

Amdan yestehzan yeyled
Dima ad t-in-tafed
Yettru yef wayen ifaten

Dinna kan ara itenned
Am akken yented
Mehsub am win yettucaden

AkKken kan ara ixelled
Am zun yettwawed
Netta d lweqt i t-yewten

Lweqt akken ad t-tyelbed
Ilaq ad t-theyled
Ad tilid seg wid ibegsen

D leeqgel-ik ad t-tsersed
Ccitan ad t-terzed
Ad txedmed ayen ilagen

Beddel ccyel s wayed
D amedya tesned
Sers amger rfed aseywen

A Rebbi aeziz teelmed
I Kulci tzemred
Nugi aneddu d wid idelmen

A nelhu nebya a nawed
D webrid tjerded
S amkan n wid ihesnen

Di Igennet ad y-tsersed
Din ad y-tzedyed
S jmie kra d-ihessen

Yella wanzi i d-yeqqaren : « A win umu yeshel walluy,
qaree iman-ik ditrusi». Akken tella zik i tt-mazal ass-a. Wid
idehden, ¢Can widakidaefen.

Amezruy ad yettmeslay, lyaci ad ttmeslayen, igujilen
ad ttmeslayen, tuggdal ad ttmeslayent, imhanen n ssehha
ad ttmeslayen, imyaren ad ttmeslayen, igellilen ad
ttmeslayen... Anwa umi ad tinid susem... ? Yella yiwen n
lhadit n Nnbi d-yeqqaren : « Akken tebyid i yiman-ik, ad
tebyudiwiyad ».

Anzi : Iberdan di tmurtillan maccidegigenni.

Anzi nniden : Azrem miyetyebbel at-refden Imalayek.

Wid ur ntteg ara azal i tdelsant, mi ara gehden tyebblen,
yernarwan, ttwalin amur-nsen mazal-it yer medden ; asen-
tmudded ney a d-asen yur-k ad k-tekksen ; axatar tettun
ansiid-eeddan nitni.

AKkkaid mmi-s n Adem ;ilaq ad tezred lyella n wefras
ntneqgqeltt, tif lyellan lluzin d-yessufuyen Ibumbat.

Asefru : Aldahel ers-d tura.

A ldahel ers-d tura

A lgahel ers-d tura
Efk-ay lehna
Achal aya la trekded

Win d yelhan yid-k almi da
Tyedled-t yer Iqaca
Tebyid wehd-Kk ad tetced

Tefkid i yiman-ik tiyita

A k-d-gen ssebba
Swayes ara d-tersed

Mi temlalem tazwara
Txedmem tiddukla
AKkken yiwen ur yettecced

Tressam abrid d tlisa
Yal wa anda yella
Ur yettwat ur yettawed

Ad ijar akken s-yehwa
Lehkum lemcawra
Sani s-yehwa ad yessiwed

D tasarfit (la démagogie) umu nesla

Nedmee rrehma
Mi truh ad tefsi ad tezmed

Win idelben cwit n ddwa
Ad yay tiyita
Ad yesusem am zun semmed

Ad iceef ur ihedder ara
Imenteq yekfa
Si syin ad yebdu ad yehfed

Tebdam yef sin timura
Yal wa aniyer yedda
Yetthewwis amek a yented

Tuyem abrid n dlala
Themmlem nnegqma
Yal yiwen aniyer ijebbed

Tebyam i sin lexsara
A nidir akka
Win yentezean ad yettwanfed

Yal yiwen yeddem Kkra
Yewwi-t d Igiha
Ad yaf wukud a yexled

Ad yexdem akken s-yehwa
Ur yettnezma ara
Win wuyur yezzi ad yesfed

Lbatel yuyal d tirrugza
Nehder nwala
Leghel aniyer yessawed

Ma d-theggim yiwen i Imakla
Ad t-tfergem d tuna
Win yesean ahbib ad t-yeered

Ad temsawalem, a gma
Wiyad a dadda
Ma yelha wayen tnefqed

Din i tban amek tebda
Macci di tuffra
Yeffey-d akikan lebyed

Agdud ur nekni ara
Ad s-d-tafem ssebba
Ad t-thersem ad icegged

Ad s-tay tmess di lhara
Ad s-d-tas d Imerta
Ad ixelles ayen yekred

Ad s-tesersum tiyita
Mi tt-yuy di Igedra
Kker ay agdud ad t-qabled

Azgen n Igern u zyada
Ayagi nergda
Mazal Ibatel la itenned

Lheq hat fi sma u lehwa
Ur t-nemlal ara
Nzerr-it kan di lkayed

Nettradu ad yeffey am ass-a
Ad tekfu cceda
A ddalem ma d-testeyfred

Teegcem arduz i nnegqma
Am umesmar n Gehha
Melmi s-yehwa at yessefqed

Mi imugel akkin d wakka
Ay ayen iwala
Netta ad t-id-yessiwed

Yezra win yelhan i Imakla
D win yelhan i tteebegga
S tezdemt macci d asqucced

Algahel ers-d tura
Ma tella legnica
Atas aya i tesrewted

Fareun achal i teedda
Yeyli-d yer lqaca
Yedda amkan i wayed

Alluy-agi s nnuba
Win ixedmen ssfa
Mi d-yers ad yeski isenned

Tayerma (civilisation) d tin yesdukulen deg tikli-s
tussna dyidles. D tin isueden imdanen merra ; amadi kran
wesnulfu ditussna, amadegizerfan-nsen.

Tayerma yesgamen, d tin iwellhen lyaci yer twizi, s
amyerfed gar-asen bla ma inuda yiwen tactalt n wayed ney
tilisa ansi d-tuyal tmurt-is. Win ixedmen IXir ur
yettendemmi ara, ur itezzem ara iman-is azekka axatar
ayen umuyezmeryexdem-it.

D ddunit win iyelden (ala Rebbi i d Ikamel; ur yeylid
ur iyelled) yella ttawil s wayes ara yefdu iman-is; ad
yesteyfer, ad yezziyer webrid yelhan.

Asefru : Alhanin ke¢€ d rrehman.

A lhanin ke€€ d rrehman

A lhanin ke€¢ d rrehman
Txelged amdan
Tussna yerna tilleli

Ad yedfer abrid s-yehwan
Lehlal ney lehram
Lyella yak ad tili

Ar yum lehsab ad s-d-iban
Acu i s-heggan
Mi ara iqabel s wayen yewwi

Yefreq-d Rebbi iberdan
Sin Kkan i yellan
Lewgama d wayen n diri

D amezwaru i yelhan

D ahbib n lewgam
Tessken-it-id tmusni

24



Tudert d usirem

D win d-yefkan izerfan
N yergazen akken llan
Yesseedel-iten irkelli

D acebhan ney d aberkan
D arraw n wemdan
D Ixelqg n Llah lyani

Yenna-d fell-as Leqran
D awal isehhan
Ulac din acu a d-nini

Lheq n wiyad win t-yetZan
Xas hellen-t ieekzan
Ad t-ixelles am ass-agi

Fareun ibedden achal gern
Yeclex Imizan
Yelca i medden tidi

Achal d sraya i s-bnan
A lbatel iceddan
S usewwat i ten-yettawi

Ieebba ddnub n imeyban
Yelmez axeddam
Di lebher i tt-id-yewwi

Lembhellat i t-itebeen
I'ef yidis-is ddan
lilen Fareun d lqawi

Yiwen webrid i ten-yefkan
I'ef lekdeb mxawan
Yeywi-ten akk selfani

Uyen-as awal i ccitan
Macci d ikukran
Lheq merra a d-yesteqsi

D Musa i d-iceggee rrehman
Ad s-yemel i t-yerdan
Amer ansi d-yettaki

A d-yedgd amdiq n ddellam
D ayen ad t-imeneen
Tidett yiwass a d-tali

Am tgeccuct yef waman
Mi ara d-tifliw tettban
Yal yiwen ad tt-iwali

Imyaren ahat cfan
Hedren yerna zran
Lbatel amek iyelli

Imyaren ahat cfan
Hedren yarna zran
Lheq amek d-yettali

A Rebbi azen-ay-d Igebran

D wayen ay-inefeen
Di Ixir i telha tikli

Ayen ssuturen yegduden n ddunit merra kif kif; byan
akk tudert deg tuddsa (organisation) a d-yesduklen
taydemt, axxedim, lehna akk d tlelli di kran tmezla
(la logique) ur nettruz ara tilisa i yidles, yerna ad ilin yal
yiwen sizerfan-is deg wemkan yettef.

Ccyel n yeewwajiyen (les professionnels) ireffed
tamurt. Aqeddac yelhan d win yettseggimen ayen iyef d-
yettuwekkel.

Yella lhadit d-yennan : « Aql-aken akk d-imeksawen, yal
ameksad amray yef teqdact-is ».

Rray d ayen zzayen atas, yerna atas lyaci i ihemmlen ad t-
ttfen. A win yufan, ugbel ad t-yeddem yiwen, ilaq ad
ihezzeb yer zdat.

Asefru : Yal tamurt agdud yelha.

Yal tamurt agdud yelha

Yal tamurt agdud yelha
Ulac lemxalfa
Si rray akk ara ttwaten

Agni n tmusni d leqraya
Macci d syasa
A win yebyan ad iseggem

Degger akkin cyaxa
Teseud tirrugza
Tkecmed s igeddacen

Tirrugza macci d ttnefxa

Akka i d-nenna
Mugel nfee medden

Tameslayt irkel telha
Abrid-is iwehha
A lyaci ad msefhamen

Ttef abrid n lewqgama
Degger nnegma
Ad tesferhed akk medden

Ayen yellan d agdud merra
Kif kif ayen yebya
Abrid d-uyen akk yiwen

Ttnadin akk yef lehna
Hemmlen Ixedma
Yerna ad myussanen

Byan tameict s lewfa
Ur ttlazen ara
Ad seun amur-nsen

Win ibennun axxam i uzekka
Ieell-as tigejda
Tigejda tid iGehden

Ad icas tin n ttnasfa
S tidett akk d ssfa
Yeg leqrar i yiyerbazen

AkKa i ttalint tmura
Ad tili tdukla
Lyaci ad myeeqalen

Yal tamurt agdud yelha
Ulac lemxalfa
Si rray akk ara ttwaten

Imdebber ur nettbedda
D lhif i d-yerna
I wegdud ad yetmehhen

Tedra-yas am umeksa
Yettsen yestehza
Ye@da Imal ad t-yeCT wuccen

Sswab iban kan akka
Win ur nezmir i kra
Yedd amkan i win s-yesnen

Ad yexdem ccyel s ssfa
Yezra achal yeswa
D Rebbi ad t-id-ixellsen

Yeweer rray i twatfa
Win s-yesnen yezra
Deg-s ddnub d icemmuren

Adrar ur t-yeqbil ara
Yugad ssiya
Yessebeed i yiman-is lhem

Win t-yebyan atan yella
Unfen-as merra
Macci d tayawsa xfifen

Yewwi-t wemdan bu tlufa
lyil d tihila
Ur yezri acu d-yeddem

Teqqgim-d i wemdan tura
Ad yidir akka
Xas ad yescu iyilifen

29



Tudert d usirem

Yerra ttedbir d ccica
lyil d tirrugza
Maglic ma yella Kra ixesren

Awi-d ad yali netta
A d-yas sufella
Ad yehkem kan yef yemdanen

Ur nettayes ara rrehma
I'ur Rebbi i tella
Ma yeqgbel, anwa ara y-tt-yekksen ?

Ad t-nessuter di tyawsa
[ur-s tisura
N wayen akk yessefrahen

D abrid n Ixir i nebya

Ad y-yefsi ccedda
Siwa netta i izemren

Amdan yettnay yef ddunit xas te¢cur d iyilifen akk d
wurfan. Ulamawesser ney yehlek yebya-tt ad yeqqim deg-
S axatar tesea kra n lewqgat yelhan swayes tessedmee
imezdayen-is. Amer yettaf ur ibettu ara yid-s. Dayem
yettmuqul yer zdat; mi yewwed yer yiwet tyawsa yessarem
ad yergu tin nniden... Zidet ddunit s lesrar-is, yegbel-itt
wemdan s lhif-is, yef wudem n cwit n wakud-nni swayes i
t-tessefrah; xas wezzilet yal yiwen amek tt-yettfaras.
Nezmer a d-nini ahat tarwiht tettyimi dayem mezziyet; xas
tafekka ideg tezdey teegya ur tbeyyu ara ad tebdu yid-s
axatar atas i therrek deg-s.

Anedferasefru : Ddunittecbeh tergem.

Ddunit tecbeh tergem

Ddunit tecbeh tergem
Tettmuddu udem
Tewwi win umu rhif leeqel

Byan akk medden ad tt-melken
Deg-s ad qqimen
Ttattafen-tt ansi teshel

Nettat teskew imdanen
Tettezi-yasen
Win yulin ad t-id-teydel

Sebhan Llah tt-ixelgen
Igra-s-d irfigen
widak wukud teddukel

Itran ad tt-ttsacafen

Tlehhu yid-sen
Ulac yiwen ad imadel

Aggur la s-yeddewiren
D Imil i myaren
Yebda Ilweqt yerna ifessel

Timura d yetran yesben
Deg igenni ttazzalen
Win ur numin ad iqabel

Ddunit, aggur akk yid-sen
D itij umu tt-nnden
D imeddukal ur nyeffel

Akken irkel imcaden
Aniyer gesden
Tussna ad ay-t-id-tmel

Imdanen yessenqaden
Di tikli-s wehmen
Amek tugi ad tbeddel

Testca lewqgat yettwassnen
I d-yeskanen
Abrid-is amek ifessel

Lexsuf achal imezren
Ad temsedfaren
Yal yiwen amek ad yemel

A sadatt imusnawen
Neenna-d yur-wen
Sellket, allay icekkel

Kkset lehjab i wallen
AKkken ad ferzen
La nlehhu am zun nedderyel

32



Tudert d usirem

Tussna win tt-ifehmen
I wass ad yamen
S ccyel n Llah Ikamel

Ddunit tecbeh tergem
S wayen tt-icemren
Idurar akk d swahel

Lewhuc, tizegwa ten-yefren
Lebhur d isaffen
Terna shari-s d rrmel

Widak akk i yemdanen
AKkken ma tt-zedyen
Tameict ad as-nteshel

Ddunit tecbeh tergem
S wayen s idewwren
Win yellan deg-s ad tt-ihemmel

Xas negya aql-ay nessusem
Nettu i y-yuyen
Negguma a d-nini nefcel

Aql-ay am win yettuhebsen
I'er yur-s neqgen
Nettkukru a d-yeqreb lajel

D nekni ara tt-ckentiden
Nettat ma tcetten
Axatar dayem tecyel

Udan, ussan la regglen
Ugin ad hebsen
Din, din ad yekfu lefsel

Tedda-yay-d am wid yudnen
Idis iyef ttsen
Mi yeeya ad yessiwel

Sebhan Llah tt-ixelgen
[ ay-tt-yezzazden
Xas tesea udem imcewwel

Sebhan win yessemlalayen
D nettai ifergen
Yal yiwen anida yentel

Seddu-yay d yerfigen

D wid iruhen
A Ifirdus a neddukel.

Tamusni d Isas n lehna gar yemdanen merra.
Tesseylay-d lehnana gar wegdud d win nniden.
TeCluddu-ten yer wayen iselhen. Asmi ara geblen yergazen
ad meawanen, ad seggmen Imil; tiedilin ur celxent ara, ad
yilitmee itussnaad telhuyer zdat.

Asefru : Ayenyellan d imdanen.

Ayen vellan d imdanen

Ayen yellan d imdanen
Cettlen seg yiwen
Ur d-yekKi hedd si berra

D arraw n Hewwa d Adem
Irkel d atmaten
Lhan dderya n dderya

Xas di ddin mxallafen
Nedmae ad dduklen
Nekni ur nettayes ara

Anay a Rebbi ezizen
D acu i y-yuyen
Tugi ad tehbes Ifitna

Mi KKkren sin ad nnayen
Wiyad ad azlen
A nyil usan-d i rrehma

Mi kecmen yer gar-asen

D nitni ad ten-yesmerzen
Akken ad tishil tukarda

Yal yiwen d anwa yedhem
Mi t-yewwet ad yeddem
Ayen ur yexlis ara

Yettnadi win ideefen
D win i isehlen
Ad t-yarez Imenteq yekfa

A lyaci ad t-id-iselken
D axsim i tyublen
I yesseyli yer Iqaca

Yal yiwen yef waydeg a t-wwten
Ssebba ad as-tt-id-afen
Xas yeda yid-sen di chada

Wa ixeddem ayen idurren
S zzur i ihekkem
Xas zik d ahbib i yella

Byan d nitni ad t-iyedlen
D nitni a d-yextiren
Win ara sxedmen azekka

Wayed byan ad yefhem
Ad yeqqgel am medden
Ad yisin tikli n tura

S agraw ad t-id-skecmen
D nitni ad t-yesseyren
Axatar ixus lefhama

Zik-nni itett imdanen
D lwehc ibanen
Ad as-nbeddel tterbegga

Win ara kkaten ad s-hettben
Acekkaz yerzen
I'ef Igebl-is i yedda

Labud ad sen-t-id-yeyrem
S wazal ad cerden
Yerna ad imud lextiya

D wa umi qqaren ddelm
D acu ara t-yekksen
D ssber akk d leqraya

S kra n widak yettwawden
Taggara mlalen
I'ef yiwet leeqliya

D Ihif i ten-yeskaren
AKken ad yedlen
Widen yezzazen tilisa

Mi teslek a nyil rekden
Ad yali ddalem
Ad tt-id-yerr akken tella

D aya i ihelken imdanen
AKK d rray hemmlen
Arnu lgella n legnica

Mi yufan iman-nsen
Ad yilen gehden
Ad ssekren tagrawla

Dayen..., ugin ad fehmen
Am zun dreylen
Cwal rran-t d Imakla

A Rebbi ket d lhakem
Siwa ke€cC i izemren
Ad ay-d-tessersed lehna

LIdi i lyaci allen
Ad myeeqalen
Ad zzin yer lewgama

Lxir win ad t-igesden

Am win ixedmen
Tisura yeldin rrehma

Nlul-d akk seqg yiwet tmettut akk d yiwen wergaz. Ihi,
amer d lebyi ayen yellan d imdanen ad mqaraben irkel s
Ixedma-nsen akk d wulawen-nsen yernaad mhemmalen.
Anedferasefru : Anay a Rebbiezizen.

Anay a Rebbi £zizen

Anay a Rebbi £zizen
Helken wulawen
Win yudnen ceggee-as-d ddwa

Eg-d ttawil i yemdanen
Ad msefhamen
Atnan dayem di Imerta

S lgedra-k sehlu-ten
Siwa ke¢cf i izemren
Erfed fell-asen ccedda

Yal tamurt ad ttmiwwaten
Tamuyli zdat-sen
S Ibeed ur walan ara

I'ef wulac msekrahen
La ttemgellagen
lilen d tagi i d lefhama

Widen ara ten-yessemcaclen
La zehhun deg-sen
Dunnen sean Ifayda

Aql-ay di lgern icewlen

Mucae win yesxesren
Reglen abrid n lewgama

Ldehd fkan-t ad xedmen
Swayes a mmenyen
Ttun Rebbi acu d-yenna

Mi yelden isertiyen
D agdud i ixelsen
Ad ibibb akk lexsara

S amezruy i ttmuqulen
Seg-s ara d-neqqgcen
Ayen texdem tegrawla

Ggan abrid i ddalem
Ten-yettnaharen
La ixeddem akken s-yehwa

Netta awi-d kan ad yehkem
A d-yas nnig medden
Yegzem abrid i lehna

Anda llan imusnawen
Wid yesselmaden
Tagmatt akk d tiddukla

Win ur nessin ad t-sfehmen
Ney ad t-id-nedren
Ad yedg abrid n nnegqma

Ad yezzi s ayen iselhen
Ad yaf win ara icehden
I'ef leqdic-is ma yelha

Ledyan akk msegbalen
l'ef Iged yiwen

Ulac win d-yennan ala

D arraw n [lewwa d Adem
AkKka i t-nessen
Ula ameKk t-nenker ass-a

D rray i yemxallafen
D netta i ten-ifergen
Yal lehkem d acu yebya

Ay Agellid a lhakem
Sawaley-ak dayem
Nettragu syur-k rrehma

Hdu-d tura imnagmiyen
Akken a d-ihninen
Beddel nnhas s Ifetta

Ad mhemmalen yemdanen
Aql-ay d atmaten
Ur d yekKi hedd si berra

Win a d-iceddin di ddunit ur ilmez ara imdanen,
yexdem ccyel-is s nniya, icawen igellil s wayen umi yezmer,
ibedd i ugujil yerna yesea lehnana n wul a lyaci, ad s-d-yeqri
liser d ameqqran, axatar mi araimugel amek d-yelha ad yaf
uryesegiacuiyefayezzemiman-is; yiwen am winnad isiei.

Sebhan win i y-ixelgen

Sebhan win i y-ixelgen
| y-yetteeggicen
Yal wa ad yeseeddi lweqt-is

Wa larzaq yur-s ugaren
Wa yectaqg-iten
lyil iruh umur-is

Rebbi macci d win iyelden
Yezra acu ixeddem
Ur yekKkis i hedd lheqg-is

Acu akka yuyen imdanen
Mi akka la tgelligen
Yal yiwen s Imektub-is

Albaged yufa-tt tseggem
Leqgnica dayem
Qgaren-as yefka-d wenyir-is

Netta d Rebbi i t-irezgen
D rray t-icawnen
Yerna anuz i bab-is

Atan seg wid ibedden
Yestegnee yumen
Yerna iserreh i ufus-is

llehhu d wid yeteeqlen
D ssifa n Imumen
Yetthasaben iman-is

Yettyil igujilen
AKK d igellilen
S wakken tezmer texrit-is

Mi yekker sbeh ad yexdem
Ad yettu uguren
A d-yelhi kan d ccyel-is

Awal, d awal iselhen
Yehdeq s imdanen
Yerna yettef lewareh-is

Ur yelli win t-ikellxen
AKK yeyleb-iten
Yerra takmamt i yeblis

Tameddit mi ara d-yekcem
S wayen iketben
Iferreh ar warraw-is

Ier Ikanun mi ara d-garwen
Yetturar yid-sen
Yal yiwen a d-yini rray-is

ler Ixir yettandar-iten
Nitni smehsisen
Mi yettes yertah wallay-is

Si taddart mi ara s-d-siwlen
D iwizi iwejden
Ur yettcuh ara i yiman-is

Tirni-s ad tt-igeddem
Ur ihessed yiwen
Ad imud akk tazmert-is

Yettjahad yef iceggalen
Inedder atmaten
Yerna zeddig leqdic-is

Wayed meskin yetwehhem
D acu i t-yuyen
Mi akka itenned di cceyl-is

Yal tikelt mi ara yessirem
Ad as-yettwagzem
Yixef d-yettef ufus-is

A d-yers si Iberj elayen
S amkan n lemhayen
Ad s-iciwed dayen lqis

Mi iherrek iyil ad tseggem
Ad tt-yaf tettwaqqgen
Ur s-yettaf ara ixef-is

Ulac tagmatt d yehbiben
Ara t-isellken
AKkken ad serhen wafriwen-is

Ad as-tedru am win yuysen
Mi t-yettef yizem
Ad yebru akk i yiman-is

Legnaga ssber d atmaten
Win ten-yesduklen
Ad tgerrez ddunit-is

Amdan ilaq ad yexdem
Ayen akk yessen
[ wass a d-yas lexlas-is

Rebbi ma yerzeq yiwen
Ulac win ara s-yekksen
Yal ass ad yili nnsib-is

Degwedlis «IsefranddinsTmaziyt», newwi-d asefru

yef Adem, Hewwa akk d yeblis ; nedfer tagsit-nsen armi d-
wwden yer ddunit. Dagi, a d-nawi asefru yef warraw-nsen.
Kabel acuyer yenya Habel; d tagsit n imenyi amezwaru i d-
yedran di ddunit.

Asefru : Asmid-ters Hewwad Adem.

46

Asmi d-ters Hewwa d Adem

Asmi d-ters Hewwa d Adem
Yeblis akk yid-sen
Yebya-ten d rrafqa-yis

AKK yid-s ad dduklen
Di tmess ad ryen
Ad ieeddi wawal-is

Yeered amek ara ten-yeddem
Asmi t-id-hawzen
Iruh s anda ara yaf lebyi-s

Yezzi yer warraw-nsen
D nitni i isehlen
Seg-sen a yeddem agwin-is

Yextar wid ara s-yeslen
Sebea deg-sen
Ad yelcZar yis-sen abrid-is

Wid yellan di Igennet zedyen
Yewwet almi ffyen
Wexxer i ddunit s lhif-is

S tismin icemmer yiwen
D Qabel ara nyen
Akken ad yismid wul-is

Idemmer-it s ayen ixussen
Lumur akk ferzen
Baeda mi ara s-yettweswis

Wwet Habel d ddalem
D acu ara k-ihebsen
Yewwi akter n umur-is

Atas yid-sen d atmaten
Tullas iqcicen
Yal wa ad yaf tawacult-is

Ccert i d-yewwi Adem
Ad mbagaden
Ur yettay hedd tikent-is

Yerna d netta ara tt-imudden
I win tt-ihellen
D ccree mac&i d lyerd-is

Habel tin wuyur yessurem
Ar Qabel i teqgen
[laqg ad as-tt-yefk s lebyi-s

Wagi yeqqim yeggugem
Iban kan yusem
Yugi ad tt-yekkes seq yir-is

Asmi sen-ifaq baba-tsen
Yellan d Nnbi-nsen
Yefka-d rray, icelleh-itt.

Yumer-iten akken ad seddqgen
Ayen iwulmen
Yal wa as-d-iban webrid-is

Yiwet i d-yettugeblen
Ssadaqga izaden
D Habel umi zeddig wul-is

Qabel yuyal-d yemmuyben
Cwit ur yettwaddem
Din i d-iban ddyel-is

Di lweqt ideg mfaragen
I das-ibeggen
Achal yewwa yer Igiha-yis

Yettnadi swayes ad t-yethem
I waken ad t-yekcem
Ad yesnefsusi Ixater-is

Iruh-d s wul berriken
D acu ara t-yesferhen
D gma-s ma izazzel idamen-is

Ner wexxam mi d-uyalen
Zzin la xeddmen
Yal yiwen yaena ccyel-is

Ar tmeddit mi d-kecmen
Habel icettlen
Adem tasa-s tetthewwis

Aqcic-agi n-yeqqimen
D acu t-in-yettfen
Mi akka yeggra yef watmaten-is

Qabel seg wid ibegsen
Yezra acu ixeddem
Habel huq yewwed-d wass-is

Tura ad mhasaben
l'ef wayen t-ifellgen
Ad iban di lgawab-is

Inuda-t almi mlalen
AKken tt-yessurem
Ssebba yufa-tt-id wass-is

Mi t-yewwed mqgabalen
Yesken-as udem
N win umi berrik wul-is

Yenna-yas d nekk ara k-yenyen
Habel yetwehhem
Yerra-yas-d Igawab-is

Rebbi igbel-d Imumen
D win i s-yunzen
Macci win yeddan ddin-is

Amer ad tezled ifassen
Tennid ad iyi-nyen
Ur K-n-ttarray ara lqis

Nekk aten-a d isin urzen
Si tugdi n win ixelgen
Timura, itran s lefdel-is

Ad truhed s wul yeCCuren
D rray k-idemren
I'er tmess ad teryed deg-s

Qabel mazal-it yechen
Qnent-as wallen
Yewwet-it yessefsi zeaf-is

Ifassen, idarren qquren
Ugin ad herken
Icuk tuza tiyita-yis

Mi t-iwala yessusem
Imi-s yeggugem
Yerra-d lexbar s Imut-is

La ilehhu am win iheblen
D acu t-yesteqglen
D tamgerdt n gma-s yef yiri-s

Achal tt-yettbibbi akken
Anwa ad as-yemlen
Amek ara isellek iman-is

Yezra agerfiw la inettlen
Gma-s yemmuten
Yexdem akken zrant wallen-is

Almi t-iyum i yendem
Ldint-as wallen
Acu xedment tismin-is

Ief yiman-is la ittezzem
D acu i t-yettfen
Ur s-yefki ara tikent-is

AkKa i tderru d yemdanen
Wid yesmehsisen
I ccitan ma sen-yettweswis

Win ilehhun yef tidett ur yelli wacu ara yagad. Ad ay-
yawi Rebbi d webrid n Ixir.
Asefru : Ay uld acu k-iceyben.

Ay ul d acu k-iceyben

Ay ul d acu k-iceyben
Ruh tura thedden
Tazmert-ik akk txedmed-tt

La theddred medden dessen
Gguman ad fehmen
Rran ayummu i tidett

D ccitan iten-yesyaren
Fell-as la geddcen
Byan-t yid-sen d tayett

Dayem yessedmag-iten
S lekdeb yeywi-ten
Ddacif yettef-it di tfexxett

Yugi ad sen-iserreh ad rewlen
Skud s-smehsen
Win yettef yarez-as tiferrett

Ixdem deg-sen ayen yessen
[ur-s yurez-iten
D win i d nwal seg wayen itett

Yesea Igiha s imdanen

Yessexdam-iten
Win yeddan yeblee di txumrett

Mi d-yuki yiwen ad t-yesgen
Ad s-iseggem asgen
Ad t-yesseleeb am teqlangett

Yettextir imeslayen
Swayes ad ten-yeddem
Ddu-d, nekni ad k-nxelles

Yal ass nneder deg-sen
Ad wexxren syen
Ad baeden yef webrid n tmess

Lmexzi i ten-yesseyladen
Ad zzin ad t-hawzen
Ad as-Kkksen tisilett

Ad yettixer fell-asen
Nutni ad t-issinen
Ur ttayen ara awal-ines

A lehbab ay atmaten
Nekni d imdanen
Ansi d-yekka qablet-tt

Netta d Adem d iedawen
Yebya ad ay-yehkem
Ad ay-yessekcem di tcerkett

A nili seg wid ihercen
A ndegger lhem
Ur t-nettagga ara ad ay-yehwes

Mlilet temyeeqalem
S nniya tedduklem
Lxir ad tefyem yur-s

I'er wayen yelhan tessirmem
Rebbi ad ken-iciwen
Yeblis ad iceddi ad yettes

A neddu yer Igiha iselhen
Ulawen ad ferhen
Seq irebbi a ndegger tirgett

Ay ul yelha win isebbren
Tura ihi thedden
Tazmart-ik akk txedmed-tt

Dleb kan Rebbi ezizen
D netta i izemren
D lhif i nebya ad y-t-yekkes

Ad y-yessehlu ulawen

Yeg-ay-d ifadden
Si lhif ad ay-d-yessukkes

Leqrayad lsas n tmusni. Tamusni tessarsay taydemt.
Taydemt tessawalilehna.
Yella wanzi d yeqqgaren : Lehna tedmen leyna. Asmi ara

mseedalen yemdanen yer webrid n Ixir, ad tibnin ddunit ;
ihi ur nettayes ara.

Asefru : ARebbieg-ay-d ifadden.

A Rebbi eq-ay-d ifadden

A Rebbi eg-ay-d ifadden
D ket i izemren
Yeweer lettkal yef dderya

I yuzley deg ideflawen
AKK d isemmiden
AKkken ad awden ar ass-a

Win d-yessemyin afriwen
Ad yafeg yis-sen
Ad yettu ansi d-icedda

Siwa tidett i ilagen
Ad tt-hedren medden
Ama txus, ama telha

Wellah bu yisem ziden
Ar nedmacg deg-sen
A d-rren Ixir am wass-a

Asmi mugqrit ziy ceylen

Yella win yezwaren
Aql-ay ad nerdu nnuba

Nekni macci seg wid yettaysen
Ad nezzi yur-sen
Balak ad tekfu nneqma

Mi nwala wid y-yelfen
D ul i yembawlen
A nyil tusa-d ssebba

Ad necrek ayen ten-yuyen
A nelhu akken
Mi neddukel am zun necca

Nitni ay-d-ddemmiren
Ugin ad geblen
Ad y-sserwun lhedra

Lehhun am widak yudnen
Legqul sewgen
Ad thedred ur sellen ara

D ddunit i ten-iyelben
D leqgnica iruhen
Yal ass ixus-iten kra

Ula d nekni ahat nedlem
Nugi ad nefhem
Lehlak ansi ten-id-yusa

Nettwali ayen ixesren
Neggqumma a neiwen
Balak ad sen-naf ddwa

A nzer acu ten-ixusen
Ma yella kra nessen
Ad t-id-nernu yer tterbegga

Macci d lerzaq i ixussen
D wid la ifergen
I la ixeddmen rriya

Ssersayen wid ten-iqurben
Ggan wid yeklalen
Ur hezben ara i uzekka

Tisura wid tent-yettfen
Lesrar gar-asen
Xedmen aken i sen-yehwa

Izerfan snen-ten medden
D lwajeb i terken
Lhif amezwaru d wa

Tijeal rzant leqwanen
Yemnee win yettwassnen
Ula d tagi d tiyita

Nedmee a d-yaki lehkem

Ad yeldi allen
Ad tennefsusi ccedda

Ddunit d ayerbaz ameqqran. Ad ay-tesselmad yef
yemdanen terna ad y-d-teskan dayem cwit n wejdid si
lesrar-is. Akud di ddunit wezzil. Amasaed n win ixedmen
IXir i yemdanen, ad yelhu s ssah, ad yernu a d-yesmektay
winiy-ixelgen. Ddunitd amkan n ukayad (examen).

Asefru : Anay a Rebbilhanin.

Anay a Rebbi lhanin

Anay a Rebbi lhanin
Axellaq leadim
A 1gehd ur nesei Imital

Aql-ay di zzman amudin
Irgazen la yellin
Kfan wid yekkaten uzzal

Tidett yeyleb-itt wedrim
N'ummen-tt s tmedlin
Lehram yuyal d lehlal

Lekdeb rran-t d tiwiztin
Yis-s la tteedin
Ad tserrifen deg uzal

Lheq Kerhen ad t-walin
D Ibatel i tthibbin
D netta i yesean azal

Stufan i tgellagin

D bu sseh umi ttandin
S zzur i cerken legbal (confrontation)

Zehhun s lhif n wiyad nin
Am ccayatin
Lxir deg wul d Imuhal

Win yelhan ad t-sseylin
Cturen d tismin
Degren lehna ddmen cwal

Ldehd-nsen si tafrin
Wid i ten-yetthabin
Imi kan sean Imal

Ma ttfen yiwen ad s-zzin
Ulac win ara ihamin
Yal yiwen amek t-yettxatal

Ad ibibb ayen ur yexdim
Lbatel ur yessin
Bu yezri rran-t d aderyal

A t-rren am wiyad nin
Seg wid yetteebbin
Xas d Ibatel agerdal

AKkken gedlen i ttemlilin
Lehhun d tinidwin
Yal yiwen d acu d-yemmal

Tamusni-nsen d tifextin
D wansi a d-eeddin
Ad k-d-afen ssebba i wawal

Mi k-syedlen ad k-rkin
Melmi ara thennin
Alamma sefden-d yis-k akal

Nitni dayem la ttnadin
Win d-yefyen d axsim
Ad t-nfun ur d-yettuyal

Ad t-beddlen s win ten-yettamin
Yid-sen ad t-awin
Am zun d agraw n leeqqal

Kul mi ara iruh win yettrebbin
D Igahel a d-yalin
Taedilt yer yur-s ad tmal

Ay agziz ket d Lhakim
A Llah a Lkarim
Lheq atan d arejdal

Rrfed-it-id err-as tuflin
Ehdu-d win t-yugin
Sbedd-it d raslmal

Rzeq-ay Idennet nnagim

Nekni akk d ssamein
Si mkul Ixir ad nennal

